[bookmark: _GoBack]საქართველოს ორგანული კანონი
„საქართველოს სახალხო დამცველის შესახებ“

            მუხლი 1. ,,საქართველოს სახალხო დამცველის შესახებ“ საქართველოს ორგანულ კანონში (საქართველოს საკანონმდებლო მაცნე, № ) შეტანილ იქნეს შემდეგი ცვლილება:

1. საქართველოს ორგანულ კანონს „საქართველოს სახალხო დამცველის შესახებ“ დაემატოს 32 მუხლი და ჩამოყალიბდეს შემდეგი რედაქციით:

„მუხლი 32 
            
           1.სახალხო დამცველი ზედამხედველობას უწევს საქართველოს კანონის „ბავშვის კოდექსით“ გათვალისწინებული წესით ბავშვის უფლებების დაცვას და ბავშვის მხარდაჭერის პროგრამების განხორციელებას.
            2. სახალხო დამცველი იღებს შესაბამის ზომებს ბავშვის უფლებების დაცვისა და ბავშვის მხარდაჭერის პროგრამების განხორციელების შემთხვევაში საქართველოს კანონით “ბავშვის კოდექსით“  და კანონმდებლობი გათვალისწინებული წესით.“

2.დაემატოს 142 მუხლი და ჩამოყალიბდეს შემდეგი რედაქციით:

„მუხლი 142  

            1. სახალხო დამცველი ვალდებულია საქართველოს კანონით „ბავშვის კოდექსით“ გათვალისწინებულ  შემთხვევებში და წესით გამოავლინოს დარღვევები ბავშვის უფლებების დაცვისა და ბავშვის მხარდაჭერის საკითხებთან მიმართებით საკუთარი ინიციატივით ან სხვა პირის მომართვის საფუძველზე.
            2. სახალხო დამცველი გასცემს რეკომენდაციებს სახელმწიფო ხელისუფლების ორგანოებს, მუნიციპალიტეტებსა და კერძო სამართლის იურიდიულ პირებზე კანონმდებლობით გათვალისწინებული წესით.
            3. სახალხო დამცველი მიმართავს სასამართლოს რეკომენდაციების შეუსრულებლობის შემთხვევაში დამრღვევისთვის სანქციის დაკისრების მიზნით ამ მუხლის მე-2 პუნქტში განსაზღვრული რეკომენდაციის შეუსრულებლობის შემთხვევაში.“











     მუხლი 2. ეს კანონი ამოქმედდეს 2021 წელს

       საქართველოს პრეზიდენტი 	        

ქ.  ქუთაისი,

      2018 წლის -----------------.

განმარტებითი ბარათი
,,საქართველოს სახალხო დამცველის შესახებ“ საქართველოს ორგანულ კანონში ცვლილების შეტანის შესახებ’’

ა) ზოგადი ინფორმაცია კანონპროექტის შესახებ:
ა.ა) კანონპროექტის მიღების მიზეზი:
 
კანონპროექტის მიზეზია საქართველოს კანონში „ბავშვის კოდექსში“ განხორციელებული ცვლილებების ასახვა საქართველოს ორგანულ კანონში „საქართველოს სახალხო დამცველის შესახებ“.
ა.ბ) კანონპროექტის მიზანი:

კანონპროექტის მიზანია სახალხო დამცველის ფუნქციების გაზრდა და შესაბამისად ბავშვის უფლებათა და მხარდაჭერის სისტემის გაძლიერება საქართველოში.

ა.გ) კანონპროექტის ძირითადი არსი:
ბ) კანონპროექტის ფინანსური დასაბუთება:
ბ.ა) კანონპროექტის მიღებასთან დაკავშირებით აუცილებელი ხარჯების დაფინანსების წყარო:
კანონპროექტის მიღება არ საჭიროებს დამატებითი ხარჯების გაღებას საქართველოს სახელმწიფო ბიუჯეტიდან. 
ბ.ბ) კანონპროექტის გავლენა ბიუჯეტის საშემოსავლო ნაწილზე:
კანონპროექტის მიღება არ იქონიებს გავლენას ბიუჯეტის საშემოსავლო ნაწილზე.
ბ.გ) კანონპროექტის გავლენა ბიუჯეტის ხარჯვით ნაწილზე:
კანონპროექტის მიღება არ იქონიებს გავლენას ბიუჯეტის ხარჯვით ნაწილზე.
ბ.დ) სახელმწიფოს ახალი ფინანსური ვალდებულებები:
კანონპროექტის მიღებით არ წარმოიშობა სახელმწიფოს ახალი ფინანსური ვალდებულებები.
ბ.ე) კანონპროექტის მოსალოდნელი ფინანსური შედეგები იმ პირთათვის, რომელთა მიმართაც ვრცელდება კანონპროექტის მოქმედება:
კანონპროექტის მიღება არ გააუარესებს იმ პირთა ფინანსურ მდგომარეობას, რომელთა მიმართაც ვრცელდება მისი მოქმედება. 
ბ.ვ) კანონპროექტით დადგენილი გადასახადის, მოსაკრებლის ან სხვა სახის გადასახდელის ოდენობა და ოდენობის განსაზღვრის პრინციპი;
კანონპროექტი არ ითვალისწინებს გადასახადის, მოსაკრებლის ან სხვა სახის გადასახდელების შემოღებას.
გ) კანონპროექტის მიმართება საერთაშორისო სამართლებრივ სტანდარტებთან:
გ.ა) კანონპროექტის მიმართება ევროკავშირის დირექტივებთან:
კანონპროექტი არ ეწინააღმდეგება ევროკავშირის დირექტივებს.
გ.ბ) კანონპროექტის მიმართება საერთაშორისო ორგანიზაციებში საქართველოს წევრობასთან დაკავშირებულ ვალდებულებებთან:
კანონპროექტი არ ეწინააღმდეგება საერთაშორისო ორგანიზაციებში საქართველოს წევრობასთან დაკავშირებულ ვალდებულებებს.
გ.გ)კანონპროექტის მიმართება საქართველოს ორმხრივ და მრავალმხრივ ხელშეკრულებებთან:
კანონპროექტი არ ეწინააღმდეგება საქართველოს ორმხრივ და მრავალმხრივ ხელშეკრულებებსა და შეთანხმებებს. 
დ) კანონპროექტის მომზადების პროცესში მიღებული კონსულტაციები:
დ.ა) სახელმწიფო, არასახელმწიფო ან/და საერთაშორისო ორგანიზაცია/დაწესებულება, ექსპერტები, რომლებმაც მონაწილეობა მიიღეს კანონპროექტის შემუშავებაში, ასეთის არსებობის შემთხვევაში;
კანონპროექტის შემუშავებაში მონაწილეობდნენ  საერთაშორისო და არასამთავრობო ორგანიზაციები და დამოუკიდებელი ექსპერტები.
დ.ბ) კანონპროექტის შემუშავებაში მონაწილე ორგანიზაციის (დაწესებულების) ან/და ექსპერტის შეფასება კანონპროექტის მიმართ, ასეთის არსებობის შემთხვევაში:
ასეთი არ არსებობს.
ე) კანონპროექტის ავტორი:
საქართველოს პარლამენტი
ვ) კანონპროექტის ინიციატორი:
საქართველოს პარლამენტი.




